


























































































सम्यग्दृष्टि ऐसा अनुभव करता है कि ज्ञेय-ज्ञातास्वरूप मैं एक हूँ। अहा, जिसके नेत्र 

खुले हैं, उसे तो अंदर में परमात्मा शाश्वत विद्यमान है । 

सर्वज्ञ भगवान अपने वीतरागरस में लीन हैं; वहाँ भक्त कहता है कि हे प्रभो! आप सभी 

जीवों के प्रति वात्सल्यवंत हो, किसी के प्रति आपको राग-द्वेष नहीं | ऐसा वीतरागभाव, वही 

वास्तविक वात्सल्य है । हे भगवान ! हमारे अनंत गुण-रत्नों को प्रगट करने के लिए आप भंडार 

हो।चैतन्य का अद्भुत भंडार आपने हमें बताया है। 

[ अहा, ऋषभदेव तीर्थंकर होने के बाद असंख्य वर्ष व्यतीत हो गये, किंतु आज वे 

साक्षात्‌ विराजमान हों--इस भाव से गुरुदेव उनकी परम भक्ति का वर्णन कर रहे हैं, और 

हजारों श्रोताजन मंत्रमुग्ध बनकर भक्तिरस में झूल रहे हैं, वास्तव में जिनेन्द्र-भक्ति का तथा 
आत्मकल्याण का यह कोई अनोखा स्वर्णिम अवसर आया है।] 

उपयोगस्वरूप, सर्वज्ञस्वभावी आत्मा और उसकी पूर्णता को प्राप्त हुए सर्वज्ञदेव, उनके 

स्वरूप की धर्मी को पहिचान है। इंद्रिय-ज्ञान से व राग से उनकी पहिचान नहीं होती। 

प्रवचनसार में अलिंगग्रहण के 20 बोलों में उसका अद्भुत वर्णन है । 

  

(6) हे सर्वज्ञ, हे जिनेश! जब आप सर्वार्थसिद्धि विमान में थे, तब उस विमान की 
शोभा आपके कारण से थी, वह शोभा आपके इस पृथ्वी पर पधारने से, आपके वियोग से 

उत्पन्न दुःख के कारण नष्ट हो गयी, ऐसी मैं शंका ( अनुमान) करता हूँ। 

(7) हे जिनेश्वर |! आप जब इस पृथ्वीतल पर अवतरित हुए, तब नाभिराजा के घर में 

बहुत काल तक आकाश में से वसु की धारा अर्थात्‌ धन की वर्षा हुई, इसलिए यह पृथ्वी 

*बसुमती ' हुई। 

(8) हे प्रभो, हे जिनेन्द्र ! आप मरुदेवी माता के गर्भ में स्थित हुए, इसलिए उनके चरण 

इंद्राणी और देवों द्वारा नमस्कार करनेयोग्य हुए, और जितनी पुत्रवती स्त्रियाँ थी, उन सभी में 
मरुदेवी का ही पद सबसे प्रथम रहा। (हे वीरनाथ ! आप त्रिशलामाता के गर्भ में पधारे, इससे 

त्रिशलामाता भी जगत्पूज्य हुई ।) 

(9) हे जिनेन्द्र, हे प्रभो | जब आपको लेकर इंद्र मेरु पर्वत की ओर चला, और आपको 

गोदी में विराजमान देखा, तब इंद्र के नेत्रों का अनिमेषपना वैसे ही अनेकपना सफल हुआ। (हे 

चैतन्यदेव, बाह्य के हजार नेत्रों से भी तेरा रूप नहीं देखा जा सकता; वह तो चैतन्य के 

अतीन्द्रिय चक्षु से ही देखा जा सकता है--ऐसा अद्भुत रूप धर्मी ही देखते हैं ।) 

(10) हे प्रभो, हे जिनेन्द्र | मेरुपर्वत पर जब आपका जन्माभिषेक हुआ, तब उस जल 

के संबंध से मेरुपर्वत भी तीर्थ बन गया, और उसी से सूर्य-चन्द्र आदि सदा उस मेरुपर्वत की 

प्रदक्षिणा देते रहते हैं । (प्रभु । जहाँ-तहाँ हम तो सर्वत्र आपकी ही महिमा देखते हैं.... ) 

प्रतिष्ठा महोत्सव के प्रारंभ में आनंदसूचक ऐसा 'नान्दी विधान' हुआ था; 'मंगल- 

कुंभ' भगवान के माता-पिता के घर से गाजे-बाजे के साथ लाकर प्रतिष्ठा-मंडप में स्थापित 

किया गया था। पश्चात्‌ निम्नानुसार सौधर्म आदि 13 इंद्र, कुबेर तथा माता-पिता की स्थापना 

हुई थी। 

ईक पिता-माता : भाईश्री लालचंदभाई तथा नवलबहिन..... राजकोट 

$# इन्द्रसभा में महावीर का जीव इंद्र : जतीशभाई ..... सनावद 

(1) सौधर्म इंद्र : सेठ पूरणचंदजी गोदीका जयपुर 

(2) ईशान इंद्र : सेठ मनहरलाल धीरजलाल सूरत 

(3) तीसरे इंद्र : श्री मीठालाल मगनलाल दोशी हिम्मतनगर 

(4) श्री शांतिलाल चीमनलाल वेलचंद झवेरी .... पालनपुर 

(5) श्री माणेकचंदजी हीरालालजी पाटोदी लोहारदा 

(6) श्री हीरालालजी काला भावनगर 

(7) श्री जवाहरलालजी मुन्नालालजी विदिशा 

(8) श्री गांधी मीठालाल मगनलाल प्रांतिज 

(9) श्री माणिकलालजी काला कुचामन भावनगर 

(10) श्री सकरालाल जगजीवनदास गाँधी सोनासन 

(11) श्री नौतमलाल हरिलाल दोशी बम्बई 

(12) श्री कांतिलाल मफतलाल गाँधी तलोद स्टेशन 

(13) सेठ लक्ष्मीचंद केशवजी नैरोबी 

(14) सेठ लक्ष्मीचंद भगवानदास मुम्बासा 

(15) सेठ झवेरचंद पूनमचंद नैरोबी 

(16) सेठ रायचंद डी. शाह नैरोबी 

कक कुबेर : श्री धीरजलाल फूलचंद तंबोली जामनगर 

अहा, तीर्थंकर के मंगल-कल्याणक का ऐसा धन्य अवसर प्राप्त होने से माता-पिता 

तथा सभी इंद्र-इंद्राणियों के चित्त में प्रसन्नता थी। प्रतिष्ठाचार्य सागर के पंडित मुन्नालालजी 

समगोरया थे। वे भी ऐसी महान धर्म-प्रभावना देखकर उत्साह से सब विधि कराते थे । गुरुदेव 

की प्रसन्नता तो मुमुक्षुओं को अनोखा उत्साह प्रदान करती थी। आचार्य-अनुज्ञा के पश्चात्‌ 

गुरुदेव ने उत्सव की सफलता का मंगल आशीर्वाद दिया... बस, इंद्र आ गये व मंगल उत्सव 

शुरु हो गया | प्रथम कार्य इंद्रों ने प्रवचन सुनने का किया। 

इंद्रों ने जिनवाणी में जो श्रवण किया, वह हम सब स्वामीजी के द्वारा श्रवण करें। 

[ प्रवचन : समयसार, संवर-अधिकार ] 

आत्मा उपयोगस्वरूप है, वह उपयोग में ही है-क्रोधादि में नहीं । उपयोग और क्रोधादि 

में अत्यंत भिन्नता है ।ऐसी भिन्नता का भान करना, वह संवर-धर्म की रीत है। 

उत्सव के दिनों में संवबर अधिकार पर प्रवचन होते थे । योगानुयोग से, परमागम मंदिर 

में स्थापित कुन्दकुन्दाचार्यदेव के भव्य चित्र में वे समयसार लिख रहे हैं, उसका जो दृश्य है, 
उसमें भी वे 'संवर-अधिकार ' ही लिख रहे हैं... मानो अभी वे 'संवर-अधिकार' सुनाकर 

उत्सव में आये हुए भव्य जीवों को भेदविज्ञान करा रहे हों ! ऐसा भाव उस चित्रपट में से झर रहा 

है उसके भावों के स्पष्टीकरण में गुरुदेव कहते हैं कि-- 

प्रभो! तेरा आत्मा कैसा है ? उसकी यह बात है। तेरी चैतन्यसत्ता पर से तो जुदी 
है-किंतु क्रोधादि से भी जुदी है। यदि चैतन्यसत्ता राग से जुदी न हो और दोनों एक हों तो 
आत्मा का राग से भिन्न अनुभव नहीं हो सकता | किंतु, राग से रहित आत्मा अनुभव में तो आता 

है।इसप्रकार दोनों की सत्ता भिन्न है। 

Sel, AH ऐसी चैतन्यसत्ता को जानने से तुझे महान आनंद होगा। इसलिए उसका 
प्रेम कर । आचार्यदेव समयसार में कहते हैं कि-- 

इसमें सदा रतिवंत बन, इसमें सदा संतुष्ट रे। 

इससे हि बन तू तृप्त, उत्तम सौख्य हो जिससे तुझे ॥206 ॥ 

हे जीव, तू ज्ञानस्वरूपी आत्मा... तेरी ज्ञानदशा में तन्‍्मय है, राग में तू तन्‍्मय नहीं, राग 

में और ज्ञान में एकसत्ता की सिद्धि नहीं है। आचार्य कुन्दकुन्द कहते हैं कि, अरे जीव ! ऐसा 
भेदज्ञान करके एकबार चैतन्य का रसास्वादन कर । उपयोग को चैतन्यस्वभाव में अंतर्मुख 
करने से सम्यग्दर्शन होता है । पश्चात्‌ साथ में जो राग होता है, वह ज्ञान में ज्ञात होता है, किंतु 
ज्ञान के साथ वह तन्मय नहीं होता। अरे, केवलज्ञान प्राप्त करने की जिसमें शक्ति है, अखंड 
प्रताप से सुशोभित जिसकी प्रभुत्वशक्ति है, उसे राग से भेदज्ञान करना कठिन लगे--यह 

शोभता नहीं । चैतन्य को शूरबीरता को एक टंकार से सम्यग्दर्शन हो--ऐसी उसमें शक्ति है, 
उसे सँभाल ! भाई, अपनी चैतन्यवस्तु को अभी नहीं पहिचाना तो फिर कब पहिचानेगा ? 

पंद्रह हजार स्त्री-पुरुषों की सभा स्थिरचित्त से शांतिपूर्वक चैतन्य की यह बात सुन रही 
है; वह दृश्य देखकर ऐसा लगता है कि वाह! लोगों को धर्म की कितनी रुचि! विकट 
परिस्थिति में भी हजारों मील दूर से वे चैतन्यरस का पान करने यहाँ आये हैं | इस काल में 
जिनभक्तों का ऐसा दृश्य देखने को मिलना, यह भी एक महान लाभ है... वास्तव में जैनधर्म का 

प्रभाव देखकर धर्मी जीवों का हृदय आनंद से नाचने लगता है। 

पूज्य स्वामीजी भी अत्यंत प्रमोदपूर्वक श्रोताजनों को बारंबार ' भगवान... भगवान' 
कहकर बुलाते हैं। भगवान ! तू तो अपनी चैतन्यसत्ता में है; तेरी चैतन्यसत्ता का एकत्व-विभक्त 

स्वरूप इस समयसार में हम निजवैभव से बतलाते हैं, उसे तू अपने अंतरंग-स्वानुभव से प्रमाण 

करना। देखो ! उत्सव में भी वास्तव में करना तो यही है। राग के स्थान में राग हो, परंतु 

सम्यग्दर्शन और भेदज्ञान किये बिना मोक्ष का मार्ग हाथ में नहीं आ सकता। सम्यग्दर्शन और 

भेदज्ञान द्वारा मोक्ष का मार्ग मिलता है, वही महान मंगल-महोत्सव है। 

महोत्सव के मंगल-विधान में पंचपरमेष्ठी भगवंतों का आवाहन करके उनकी 

भावभीनी पूजा की गई। इस पूजन में पंचपरमेष्ठी के गुणों (46+8+36+25+285143) के 

प्रति बहुमान से अर्घ चढ़ाये जाते हैं | 

rls 
» रु 

आत्मधर्म मासिक-पत्र के स्वामित्व आदि की घोषणा 

प्रकाशन स्थान--दिगम्बर जैन स्वाध्याय मंदिर ट्रस्ट, सोनगढ़ (सौराष्ट्र ) 

प्रकाशन--अंग्रेजी माह की 25वीं तारीख 

प्रकाशक-- श्री दिगम्बर जैन स्वाध्याय मंदिर ट्रस्ट, सोनगढ़ (सौ. ) 

मुद्रक--मगनलाल जैन, अजित मुद्रणालय सोनगढ़ (सौ. ) 

संपादक--ब्रह्मचारी हरिलाल जैन तथा ब्रह्मचारी गुलाबचंद जैन, दिगम्बर जैन स्वाध्याय 

मंदिर, सोनगढ़ (सौ. ) 

तंत्री--श्री पुरुषोत्तरददास शिवलाल कामदार 

राष्ट्रीयवा-- भारतीय 

स्वत्वाधिकार--दिगम्बर जैन स्वाध्याय मंदिर ट्रस्ट, सोनगढ़ (सौ. ) 

मैं घोषित करता हूँ कि उपरोक्त विवरण मेरी जानकारी और विश्वास के अनुसार 

सही है। 
व्यवस्थापक-- 

तारीख 25-3-74 श्री दि. जैन स्वाध्याय मंदिर ट्रस्ट, सोनगढ़ 

श्री महाबीर-कुन्दकुन्द परमागममंदिर पंचकल्याणक प्रतिष्ठीत्सव सोनगढ़ में 

पूज्य श्री कानजीस्वामी की सेवा में प्रेषित 

भाव-सुमनांजलि 
धन्य हुआ सौराष्ट्र-सोनगढ़ परसत चरण तुम्हारे । 

शुद्ध-चिदातम-रूप राशि का, ज्ञान भविक-जन भूले। 

पीकर मोहमयी-मदिरा, विषयों के झूला झूले। 

बाह्य क्रिया को धर्म मानकर, अंतर नहीं जगाया। 

निज-स्वभाव को परद्व॒व्यों से, निशिदिन खूब सजाया। 

तुमने भेद-ज्ञान की बरसाई, प्रिय-ज्ञान-सुधारे ॥धन्य० ॥ 

कोलाहल से दूर बसे, जंगल में कुटी बनाई। 

आत्मधर्म पहिचान मान तज, जानी ना तरुणाई। 

विषय, व्यसन, विभ्रम, विकृति से किया स्वयं को न्यारा। 

निज स्वरूप का ज्ञान कराया, वही शांति की धारा। 

दर्शन, ज्ञान, ब्रतादि भावकर, मोह भाव से न्यारे॥धन्य०॥ 

ज्ञान-दीप में भरा तेल-तप अनुभव की कर बाती। 

मुक्ति-रमा के नाम लिख रहे शुभागमन की पाती। 

तुम्हें वरण के लिये कर्म-काराग्रह तोड़ रहा हूँ। 
यह अनादि के सखा-संगाती इनको छोड़ रहा हूँ।' 
कंटक-कटक कर्म कीचड़ से किये भाव निज न्यारे ॥धन्य०॥ 

यह विशाल परमागम-मंदिर ध्वजा गगन को चूमें। 

सीमंधर-जिनराज-जिनालय निरख भव्य-जन सूमें। 

कुन्दकुन्द आचार्य ज्ञान-कृति समयसार की धारा। 

जैन-तत्त्व-दर्शन गरिमामय बिखर रहा है प्यारा। 
आत्मधर्म की दिव्य-ज्योति बिखराई दीप-शिखारे ॥धन्य० ॥ 

साधक-साधु, सुधी, समता-धन संयम के अनुगामी। 

ज्ञानपुंज! अज्ञान तिमिर हर, ज्ञान-दीप अभिरामी। 
जिनवर कथित तत्त्व-चिंतन के, चाहक चतुर-चितेरे। 

भेद-ज्ञान परिभाषा-भाषक; कुन्दकुन्द के चेरे। 

जन्म-जरा जीवन यामिनी में, तुमने किये उजारे॥धन्य०॥ 

जहाँ चरण-रज पावन पहुँची अनुपम आनंद बरसे। 

बने भव्य देवालय, वंदन करें, भव्य-जन हरषे। 

युग युग जियें मुमुश्षु-हितैषी जननायक जन जन के। 

देख स्वतः जाग्रत होते हैं, तुमको भाव नमन के। 
धन्य कानजीस्वामी जिनवाणी के राजदुलारे ॥धन्य० ॥ 

निर्धन या धनवान ज्ञान के सबको द्वार सजाये। 

सबमे समता मानव की ममता के भाव जगाये। 

क्षणभंगुर लक्ष्मी का शुभ-उपयोग करें जीवन में। 

दानवीर आकर झुकते हैं सहसा चरण-शरण में। 

नहीं विरोधी से विरोध है क्षमा-धर्म को धारे॥धन्य०॥ 

धवल-अमल बन रहे जिनालय, कलश, ध्वजा फहराते। 

तीरथ बना सोनगढ़ भविजन आत्मज्ञान को पाते। 

त्याग और तप इंद्रिय-निग्रह स्वस्थ विचार मनुज के। 

सहसा ही हो जाते आकर नम्र विचार दनुज के। 

गर्व भरयो गुजरात ज्ञान के बजने लगे नगारे। 

धन्य हुआ सौराष्टर-सोनगढ़ परसत चरण तुम्हारे॥ 

( रचयिता-घासीराम जैन 'चंद्र', शिवपुरी, पठयिता-नेमिचंद्र गोंदवाले ) 

ओ, अनजान बटोही! 
हजारीलाल जैन “काका ', पोस्ट-सकरार ( झाँसी ) 

परपद में सुख मान मानकर व्यर्थ उमरिया खोई, 

चारों गति में भटक रहा क्यों ओ अनजान बटोदी। 

पर में खोज रहा जिस सुख को वह है तेरे अंदर, 

एक बार तो देख सुखों का लहरा रहा समुंदर, 

बन कर दीन डोलता फिरता मक्का मथुरा काशी, 

तू ही स्वयं सिद्ध परमातम अजर अमर अविनाशी, 

अब तक मिथ्या भ्रम में पड़कर काफी मंजिल खोई, 

चारों गति में भटक रहा क्‍यों ओ अनजान बटोही। 

क्रियाकांड को धर्म समझकर अब तक समय गमाया, 

संक्लेशों का सागर झेला खुद को समझ न पाया, 

भटक रहा मोहांधकार में उमर गमाता प्रतिक्षण, 

तत्वों की पैनी छैनी से काट मोह का बंधन, 

राग द्वेष को मार तुझे बनना होगा निर्मोही, 

चारों गति में भटक रहा क्‍यों ओ अनजान बटोही। 

सद्गुरु बुला रहे हैं तज दे मृगतृष्णा का फेरा, 
युगों युगों के बाद आज आया है सुखद सबेरा, 

मोहनींद को त्याग भेदविज्ञान हृदय में धर ले, 

सम्यक्‌दर्शन का दर्शन कर जग से पार उतर ले, 

“काका” व्यर्थ गमाया नरतन बेल न सुख की बोई, 

चारों गति में भटक रहा क्‍यों ओ अनजान बटोही। 

चैतन्यरस का आस्वादन करने हेतु आप सब अवश्य पधोरें! 

  

  

        

     
पिछले दिनों सोनगढ़ ( सौराष्ट ) में मनाये गये पंचकल्याणक प्रतिष्ठा- 
महोत्सव की आमन्त्रण-पत्रिका लिखी गई उस अवसर के दो दृश्य। 

भगवान महावीर के ढाई हजारवें निर्वाणमहोत्सव-वर्ष में 

हम इतना करेंगे-- 
1-- जहाँ जिनमंदिर होगा, वहाँ प्रतिदिन दर्शन करेंगे। 

2- आत्महित के लिये प्रतिदिन जैनशास्त्र पढ़ेंगे । 

3-- परमभ क्ति पूर्वक जिनमार्ग का सेवन करेंगे। 

1- रात्रि भोजन नहीं करेंगे। 

2-- बिना छना जल नहीं पियेंगे। 

3-- लौकिक सिनेमा नहीं देखेंगे। 

भाईयो और बहिनो ! उपरोक्त तीन बातें करना और तीन बातें नहीं करना 

सबके लिये सरल है। अधिकांशत: तो आप इनका पालन करते ही होंगे, नहीं 
करते हों तो अब अवश्य करना। इस दिवाली से आनेवाली दिवाली तक (वीर 

संवत्‌ 2500 से 2501 तक) अवश्य इनका पालन करना। एक स्वीकृति-पत्र 

निम्नानुसार (पोस्टकार्ड में) लिखकर भेज देना कि-- 

“महावीर भगवान के ढाई हजारवें वर्ष में निर्वाण-महोत्सव-वर्ष में 

आपके द्वारा आत्मधर्म में सूचित छह बातों का हम पालन करेंगे ।*' 

लिखनेवाले भाई-बहिन अपने नाम के साथ उम्र भी लिखें। छोटे-बड़े, 

स्त्री-पुरुष सभी इस पवित्र कार्य में भाग लेंगे--ऐसी आशा है। 

संपादक : 'आत्मधर्म' : सोनगढ़-364250   
  

प्रकाशक : श्री दिगम्बर जैन स्वाध्याय मन्दिर ट्रस्ट, सोनगढ़ (सौराष्ट्र ) 

मुद्रक : मगनलाल जैन, अजित मुद्रणालय, सोनगढ़ (सौराष्ट्र)

